
E marté, 19 maj 2020 - Shenjtori i dités.
KRISHTI U NGJALL!

Hierodéshmor Patriku i Prusés etj. Déshmor i ri Joan Shqiptari. Hierodéshmor Polieni.
- Hierodéshmor Patriku i Prusés -

Ishte episkop i Prusés né Bitini, né kohén kur prokonsulli Jul donte gé adhurimi i
idhujve té mbretéronte. Gjykatési pasi shkoi né burime ujérash té nxehta, ge
ndodheshin diku rreth qytetit, pér t'u sakrifikuar peréndive-mjeké, Asklepios, dhe
gruas sé tij, Igjia, thirri Patrikun dhe donte t'i bénte té njohur atij virtytet shéruese
té kétyre ujérave, falé pérkujdesjes sé kétyre peréndive. Episkopi i shenjté iu
pérgjigj se Peréndia, i Cili krijoi botén nga dashuria pér njerézit béri ujin dhe zjarrin
gé asgjé té mos i mungonte. Ai ndau dritén nga errésira, zjarrin dhe ujin gé jané
mbi sipérfagen e tokés nga zjarri i Gehenés dhe uji i akullt i Tartaréve gé gjenden
nén toké, té pérgatitur si dénim pér peréndité e rreme pagane.

Pasi zuri né gojé edhe déshminé e martirit té shenjté Pion (11 mars), Patriku shtoi
se ai veté ishte déshmitar i kétij zjarri qé del nga toka gjaté shpérthimit té vullkanit
Etna, quajtur ndryshe nga té vjetrit “Goja e ferrit”. Episkopi i Napolit, Stefani, kishte
organizuar atéheré njé Litani dhe lutjet e popullit kishin mundur té ndalonin Ilavén
gé kércénonte qytetin. | irrituar nga keto fjalé, Juli urdhéroi ta hidhnin Patrikun né
ujérat e nxehta, nése do ta ruante Peréndia e tij. Por uji spérkati ushtarét, té cilét u



dogjén mizorisht, ndérsa Patriku géndronte i paprekur. Prokonsulli urdhéroi ta
nxirrnin dhe t'ia prisnin kokén.

Shenjti ngriti duart drejt qiellit si njé lutje e fundit, falénderoi Zotin gé kishte dhéné
kéto ujéra shéruese pér shérim té té drejtéve dhe, pasi tha “Amin”, u gjunjézua e iu
pre koka bashké me tre rréfyes té tjeré: Akakin, Menandrin dhe Polienin.

